
ndërmjetësimi financiar nëpërmjet sistemit bankar luan një rol të rëndësishëm 
në lehtësimin e marrëdhënieve tregtare midis agjentëve ekonomikë në vend. 
individët janë kursimtarët kryesorë në ekonomi, të cilët me depozitimin e 
fondeve të tyre në sistemin bankar bëjnë të mundur ndërmjetësimin e këtyre 
fondeve në formën e huadhënies për biznese dhe individë të tjerë. në analizat 
tona periodike, sidomos gjatë 2-3 viteve të fundit, kemi sjellë vazhdimisht në 
vëmendje prirjen e përgjithshme të individëve të orientuar më shumë drejt 
kursimit dhe më pak drejt konsumit. kjo tendencë konfirmohet jo vetëm nga 
rritja e raportit të depozitave ndaj pBB-së, por edhe nga vrojtimet periodike 
të Bankës së Shqipërisë pranë konsumatorit. kështu, edhe gjatë tremujorit të 
dytë të këtij viti, depozitat ndaj prodhimit të brendshëm bruto shfaqën rritje, 
duke shënuar një vlerë prej 68.7% në muajin qershor1. 

Sistemi bankar vijon të jetë i mirkapitalizuar dhe të disponojë likuiditet 
të bollshëm. megjithatë, ndërmjetësimi i fondeve në kanalin e kredisë ka 
ecur me ritme të ngadalta. kërkesa e ulët e agjentëve ekonomikë privatë 
për financim është kushtëzuar nga aktiviteti i plogësht ekonomik në vend si 
dhe nga pasiguritë për zhvillimet në të ardhmen, duke ndikuar në një rritje 
të moderuar të kredisë. ndërkohë, në kahun e ofertës, me rritjen e portofolit 
të kredive me probleme, bankat kanë ndjekur përgjithësisht politika të 
kujdesshme kreditimi. të gjitha këto zhvillime kanë ndikuar në uljen e raportit 
të kredisë për sektorin privat ndaj prodhimit të brendshëm bruto, në 40.4% në 

1 ky raport është llogaritur mbi një vlerësim të përafërt të PBB-së nominale, i cili bazohet në 
PBB-në e publikuar nga inStat dhe në vlerësimet e departamentit të Politikës monetare. 

1 BAnkAt dhe ndërmjetëSimi FinAnciAr

Grafik 1. Kredia e sektorit privat dhe depozitat në raport me PBB-në.

Burimi: Banka e Shqipërisë.

fund të tremujorit të dytë të vitit, nga 40.7% që ishte në fund të tremujorit të 
parë të vitit2. Shfrytëzimi i ulët i likuiditetit bankar për ndërmjetësim të fondeve 
në kanalin e kredisë ka nxitur mbajtjen e fondeve në formën e mjeteve valutore 
neto jashtë nga një pjesë e konsiderueshme e bankave. 

raporti i kredisë ndaj depozitave totale në fund të muajit gusht është 
reduktuar në 59.4%, krahasuar me 61% që ishte në fund të muajit qershor. 
kjo ecuri reflekton aktivitetin e ulët kreditues dhe orientimin e individëve drejt 
kursimit. zgjerimi i raportit të kredisë ndaj depozitave në lekë, dëshmon për 
një përmirësim të lehtë të ndërmjetësimit në monedhën vendase, ndërkohë 
që vihet re një përkeqësim i ndërmjetësimit në valutë gjatë periudhës korrik-
gusht. 

2 krahas ecurisë së treguesve financiarë, ky raport ka reflektuar edhe rishikimet e serisë së 
PBB-së. rishikimi më i fundit i PBB-së, tetor 2012, botim i inStat-it.

Grafik 2. Raporti i kredisë ndaj depozitave; depozitat ndaj parasë së gjerë.

Burimi: Banka e Shqipërisë.

0%

20%

40%

60%

80%

100%

120%

2006T4

2007T4

2008T4

2009T4

2010T4

2011T4

2012T1

2012T2

2012M
8

Ndërmjetësimi financiar

në lekë në valutë totale

70%

72%

74%

76%

78%

80%

82%

84%

2006
-08

2006
-12

2007- 04
2007- 08
2007- 12

2008- 08
2008- 12

2008- 04

2009- 08
2009- 12

2009- 04

2010- 08
2010- 12

2010- 04

2011- 08
2011- 12

2011- 04

2012- 08
2012- 04

Depozita total/M3
Linear (depozita total/M3)



6 Banka e Shqipërisë Banka e Shqipërisë 7

ndërmjetësimi në monedhën vendase, në tremujorin e tretë të vitit, është 
rritur me ritëm më të lartë se në tremujorët e mëparshëm. në fund të muajit 
gusht, raporti kredi/depozita në lekë rezultoi 42.9%, ose 0.7 pikë përqindje 
më i lartë se në fund të tremujorit të mëparshëm. kjo rritje ka ardhur kryesisht 
si pasojë e tkurrjes së depozitave në lekë gjatë muajve korrik dhe gusht. 
kredia në lekë ka regjistruar një fluks pozitiv gjatë kësaj periudhe, por më 
të ulët se në tremujorët e mëparshëm. në krahasim me një vit më parë, 
raporti kredi/depozita në lekë është rritur me 3.4 pikë përqindje. ecuria e tij 
në 12 muajt e fundit është përcaktuar nga ruajtja e ritmeve të larta të rritjes 
së kreditimit në lekë, në një kohë kur depozitat në monedhën vendase kanë 
ngadalësuar rritjen e tyre gjatë vitit 2012.

ndërmjetësimi në valutë është tkurrur në tremujorin e tretë të vitit. raporti 
kredi/depozita në fund të muajit gusht zbriti në 76%, duke rënë me 5.4 pikë 
përqindje kundrejt fundit të tremujorit të dytë dhe me 7.5 pikë përqindje 
kundrejt fundit të vitit të kaluar. rënia e nivelit të ndërmjetësimit në valutë 
është përcaktuar kryesisht nga ecuria e kredisë në monedhë të huaj. kredia 
në valutë është tkurrur në muajt korrik dhe gusht, gjë që është reflektuar në 
reduktimin e shpejtë të ritmeve vjetore të rritjes në këta dy muaj. në të njëjtën 
kohë, edhe ecuria e depozitave në valutë ka ndikuar në rënien e raportit 
kredi/depozita në monedhë të huaj. Ato kanë regjistruar flukse neto pozitive, 
të cilat në muajin gusht ishin veçanërisht të larta, në linjë me ecurinë sezonale 
të tyre. 

2. ecuriA e ndërmjetëSimit

Grafik 3. Ecuria e ndërmjetësimit në lekë dhe në valutë.

Burimi: Banka e Shqipërisë.

kostoja mesatare e ndërmjetësimit në lekë ka shënuar rënie në tremujorin 
e tretë të vitit, duke kthyer trendin rritës të shfaqur në dy tremujorët e 
mëparshëm. Ajo rezultoi 6.76 pikë përqindje, duke rënë me 0.22 pikë 
përqindje kundrejt nivelit mesatar të shënuar në tremujorin e dytë të vitit, 
por pa arritur në nivelet e ulëta të gjysmës së dytë të vitit të kaluar. rënia e 
kostos së ndërmjetësimit në tremujorin e tretë ka ardhur si pasojë e rritjes 
së normës së interesit të depozitave në lekë, veçanërisht në muajin gusht. 
nga ana tjetër, norma mesatare e kredisë në lekë ka mbetur e pandryshuar 
në krahasim me tremujorin e mëparshëm. Spread-i mes normës së interesit 
të kredisë dhe yield-it të bonove 12-mujore të thesarit ka ruajtur nivelet e 
tremujorit të kaluar, prej mesatarisht 4.0%. 

kostoja e ndërmjetësimit në euro3 në muajt korrik e gusht, ka shënuar gjithashtu 
rënie kundrejt tremujorit të mëparshëm, duke rezultuar mesatarisht 3.95 pikë 
përqindje. në muajin korrik, reduktimi i saj është ndikuar nga rënia e pazakontë 
e normës së interesit të kredisë4. ndërkohë, në muajin gusht, rikthimi i normës së 
interesit të kredisë në nivelet e muajve të mëparshëm u shoqërua edhe me rritjen e 
ndjeshme të normës së interesit të depozitave, si pasojë e fushatave promocionale 
që karakterizojnë këtë muaj të vitit. rënia e kostos së ndërmjetësimit në euro, 
gjatë kësaj periudhe, është veçanërisht e lartë dhe është shkaktuar nga faktorë 
të përkohshëm. megjithatë, në një vështrim më të gjatë në kohë, ajo rezulton në 
rënie graduale duke filluar që nga gjysma e dytë e vitit të kaluar. 

3 veprimtaria e bankave në valutë është e dominuar nga aktiviteti i tyre në euro, i cili zë më 
shumë se 80% të aktivitetit në valutë. 

4 Ecuria e normës së interesit së kredisë në euro këtë muaj është ndikuar nga një kredi e madhe 
preferenciale e dhënë nga një bankë e sistemit me normë shumë të ulët. 

Grafik 4. Ecuria e kostos së ndërmjetësimit në lekë (në pikë përqindje)*.

*Marzhi llogaritet si diferencë mes normave
 të interesit të kredisë dhe atyre të depozitave. Spread-i llogaritet si diferencë mes normës së interesit të 
kredisë/depozitave dhe asaj referencë (bono thesari 12-mujore për lekun dhe Euribor 12-mujor për euron.

Burimi: Banka e Shqipërisë.

normat e interesit për monedhën euro në vend mbeten ndjeshëm më të 
larta nga ato në tregjet ndërkombëtare. trendi i fortë rënës i normave euribor, 
i shfaqur që në fillim të këtij viti, nuk është reflektuar në normat e interesit në 
tregun e brendshëm. për rrjedhojë, edhe spread-i mes tyre është rritur në 
muajt e fundit. ndjeshmëria e ulët e normave të interesit për euron në vend 
ndaj luhatjeve në normat e interesit në tregjet e huaja, diktohet edhe nga 
problemet strukturore të sistemit tonë financiar. në kushtet kur financimi nga 
jashtë është i kufizuar, sigurimi i niveleve të bollshme dhe të qëndrueshme 
të likuiditetit në valutë nga bankat mund të arrihet kryesisht vetëm nëpërmjet 
rritjes së depozitave në monedhë të huaj. 

Vrojtimi i aktivitetit kreditues i kryer në tremujorin e tretë të këtij viti tregon 
për shtrëngim të mëtejshëm të kushteve të kreditimit për bizneset dhe për 
mbajtje të pandryshuar të kushteve të kreditimit për individët. pjesa më e 
madhe e elementeve jo-kosto janë përmirësuar për këta të fundit, ndërkohë 
që për bizneset ato vijojnë të veprojnë në kahun shtrëngues.

kushtet e kreditimit për bizneset janë shtrënguar më tej në tremujorin e tretë 
të vitit, në të njëjtën masë sa edhe në dy tremujorët e mëparshëm. krahas 
kushteve të lidhura me çmimin e kredisë, në kahun shtrëngues kanë vepruar 
të gjithë elementët jo-kosto. ndër këto të fundit, efektin më të madh e kanë 
dhënë kërkesat për kolateral dhe maturiteti maksimal i kredisë. madhësia 
e kredisë është ulur, duke vepruar në kahun shtrëngues në një masë më të 
madhe se sa në tremujorin e mëparshëm, por me një efekt më të vogël se sa 
kushtet e tjera të kreditimit.

kushtet e financimit për individët mbetën të pandryshuara në tremujorin 
e tretë të vitit, për të dytin tremujor radhazi. mbajtja e kushteve në nivelet 
e mëparshme është realizuar kryesisht nëpërmjet madhësisë së kredisë dhe 
maturitetit maksimal të saj. ndërkohë, kërkesat për kolateral janë shtrënguar 
më tej, në masë të njëjtë si edhe në tremujorin e dytë të vitit, dhe mbeten një 
nga elementët jo-kosto me efektin më të madh shtrëngues për kredinë për 
individë.

4. ecuriA e elementeVe jo-koSto në ndërmjetëSim

Grafik 5. Ecuria e kostos së ndërmjetësimit në euro (në pikë përqindje).

Burimi: Banka e Shqipërisë.

Grafik 6. Ecuria e kushteve të kreditimit për bizneset (majtas) dhe individët (djathtas)*. 

*Balanca neto e përgjigjeve në vrojtim.
Burimi: Banka e Shqipërisë.

treguesi i monetizimit të ekonomisë, i matur si raport i stokut total 
të depozitave ndaj parasë së gjerë, ka shënuar 83.1% në fund të muajit 
gusht. monetizimi në rritje dhe tendenca për të kursyer e individëve, siç është 
theksuar dhe për gjashtëmujorin e parë të vitit, reflekton ecurinë e depozitave 
edhe gjatë muajve korrik-gusht. depozitat në total gjatë kësaj periudhe janë 
zgjeruar me ritme të qëndrueshme, duke shënuar një rritje me rreth 10.3% 
mesatarisht në terma vjetorë, nga 10.6% që regjistronin në tremujorin e dytë 
të vitit. në terma absolutë, stoku i depozitave në total pësoi rritje me rreth 
24.9 miliardë lekë në muajt korrik-gusht.

zgjerimi i stokut të depozitave ka marrë kryesisht formën e depozitave 
në valutë, të cilat janë ndikuar nga sezonaliteti i prurjeve të larta valutore 
gjatë muajve të verës. kështu, depozitat në valutë u zgjeruan me rreth 13.4% 
në terma vjetorë, kundrejt 13% që ishte në tremujorin paraardhës. rritja e 
depozitave në valutë me rreth 27.3 miliardë lekë gjatë kësaj periudhe, ka 
kompensuar plotësisht tkurrjen e depozitave në lekë. raporti i depozitave në 
valutë ndaj totalit rrjedhimisht ka pësuar rritje të mëtejshme, duke zënë një 
peshë prej 49.7%, nga 48.1% që ishte në fund të tremujorit të dytë. zgjerimi 
i depozitave në valutë ka marrë trajtën e depozitave me afat të individëve. 
ndërkohë, vërehet edhe një rritje e dukshme e depozitave të biznesit në 
monedhë të huaj, e cila mbështetet edhe nga të dhënat në rritje të aktivitetit 
eksportues në vend gjatë kësaj periudhe.

5. zhVillimet në depozitA

Grafik 7. Ecuria e depozitave sipas monedhës. 

Burimi: Banka e Shqipërisë.

depozitat në lekë gjatë muajve korrik dhe gusht u tkurrën me 2.4 miliardë 
lekë, duke ngadalësuar normën vjetore të rritjes në mesatarisht 7.5%. kjo 
ecuri ka reflektuar më së shumti zhvillimet në depozitat me afat në lekë. 
totali i depozitave me afat në monedhë vendase është reduktuar me rreth 
4 miliardë lekë gjatë periudhës korrik-gusht. depozitat me afat maturimi 
12-mujor zënë një peshë të konsiderueshme të stokut total të depozitave me 
afat. norma vjetore e depozitave me afat në lekë, u ngadalësua në 8.7% në 
muajt korrik-gusht, nga 9.3% që ishte në tremujorin e dytë të vitit. Shenjat 
e këtij ngadalësimi u vunë re që në muajin qershor. në të njëjtën kohë, 
depozitat pa afat në lekë në këto dy muaj janë rritur me rreth 1.5 miliardë, 
duke shënuar një normë rritje vjetore mesatare prej 3.7%. 

paralelisht me këto zhvillime është vënë re një rritje e investimeve në letra 
me vlerë të individëve me rreth 1.7 dhe 1.9 miliardë lekë, përkatësisht në 
muajt korrik dhe gusht, duke konfirmuar tendencën për kursim të individëve, 
pavarësisht mjeteve financiare të përdorura për këtë qëllim. ndërkohë, 
zhvillimet në depozitat e biznesit në lekë vijojnë të jenë të luhatshme dhe me 
rënie gjatë kësaj periudhe, duke reflektuar më së shumti nevojat e bizneseve 
për likuiditet. 

Grafik 8. Flukset mujore të investimeve të individëve në letra me vlerë (miliardë lekë) 
dhe normat e interesit në lekë.

Burimi: Banka e Shqipërisë.

kredia për ekonominë në tremujorin e tretë të vitit, ka shfaqur ngadalësim 
të normës vjetore të rritjes. rritja vjetore e saj shënoi 6.5%, nga 10.8% dhe 
12.2% që shënonte përkatësisht në fund të tremujorit të parë të këtij viti dhe 
në fund të vitit të kaluar. në një masë të madhe, ky ngadalësim reflekton 
kërkesën e ulët të sektorit privat për financim, të kushtëzuar nga aktiviteti 
i dobët ekonomik në vend dhe pasiguritë për të ardhmen. në të njëjtën 
kohë, edhe oferta për kredi, pavarësisht situatës së mirë të kapitalizimit dhe 
likuiditetit të sistemit bankar, paraqitet e shtrënguar, sikurse tregohet nga 
ecuria e kushteve të kreditimit. Sjellja e kujdesshme dhe selektive e bankave 
në kreditim vjen në përgjigje të rritjes së rrezikut të kredisë në vend dhe shtimit 
të pasigurive për të ardhmen.

kreditimi në monedhën vendase gjatë tremujorit të tretë, vijon të shfaqë një 
performancë të mirë. kredia në lekë tregon për një normë rritjeje vjetore prej 
16.6%, e ndikuar plotësisht nga ecuria e portofolit të kredisë së bizneseve. Që 
prej tremujorit të parë të vitit 2012, kontributi i kredisë për individë në rritjen 
e kredisë në lekë ka munguar dhe në dy muajt e fundit ka qenë lehtësisht 
negative. kredia e bizneseve në lekë është mbështetur kryesisht nga kreditimi 
për nevoja likuiditeti në lekë të bizneseve dhe më pak nga kreditimi për nevoja 
të investimeve. kredia për likuiditet është e lidhur me kapitalin qarkullues të 
bizneseve për të mbuluar nevojat e aktivitetit të përditshëm.

6. zhVillimet në kredi

Grafik 9. Kreditimi në lekë sipas agjentëve ekonomikë dhe 
qëllimit të përdorimit (kontribute në ndryshim vjetor). 

Burimi: Banka e Shqipërisë.

kredia në valutë, që nga tremujori i parë i vitit, ka filluar të ngadalësohet 
me ritme të shpejta. në fund të muajit gusht, kjo kredi ishte vetëm 1.5% më 
e lartë se një vit më parë. në këtë ngadalësim kontributin kryesor e ka dhënë 
rënia e shpejtë e kredisë për qëllime likuiditeti në valutë, si dhe kontributi 
negativ i kredisë së individëve në monedhë të huaj. kjo e fundit, sikurse 
dëshmojnë edhe vrojtimet e aktivitetit kreditues të bankave, është e lidhur 
me kërkesën e dobët të individëve për të investuar në tregun e banesave. 
ndërkohë, kredia në valutë për qëllime likuiditeti vlerësohet të jetë ndikuar 
ndjeshëm dhe nga niveli i lartë i shlyerjeve për vetë natyrën afatshkurtër 
që ajo ka. në përgjithësi, ecuria e aktivitetit kreditues në valutë konfirmon 
ndërgjegjësimin për rreziqet që shoqërojnë huamarrjen në monedhë të huaj, 
si tek bizneset dhe tek individët. 

Grafik 10. Kreditimi në valutë sipas agjentëve ekonomikë dhe qëllimit të përdorimit.

Burimi: Banka e Shqipërisë.

